
Id. 157. lefndarálit

um frv. til fjáraukalaga fyrir árin 1918 og 1919.

Frá fjárveitinganefnd.

Nefndin hefir athugað frum varp þetta og ýms skjöl, er að þvi lúta, á all- 
mörgum fundum og leyfir sjer að bera fram breytingartillögur við það, á þgskj. 152.

Um þessar breytingartillögur og nokkra liði frum varpsins gerir svo nefnd- 
in þessar athugasem dir:

1.
Eins og sjá má á frum varpinu, leggur stjórnin til, að Sjúkrasamlagi 

Reykjavíkur verði veittur aukastyrkur á árinu 1919. Fæ rir hún þær ástæður fyrir 
þeirri tillögu, að sjúkrasam lag þetta hafi orðið illa úti og sje iila statt fjárhags- 
lega vegna kvefpestarinnar miklu, er geisaði síðastliðinn vetur. Nefndin er stjórn- 
inni sammála um þetta. En þá er þess að geta, að Sjúkrasamlag Hafnarfjarðar 
og Garðahrepps sendir Alþingi erindi og sækir um sam skonar aukastyrk. Færir 
það [þessar sömu ástæður fyrir beiðni sinni og enn frem ur þá, að megn tauga- 
veiki hafi gengið á samlagssvæðinu sama ár. Nefndin telur sjálfsagt, að þessu fje- 
lagi ‘sjeu gerð sömu skil, og leggur því til, að því verði veittar 2000 kr. á þessu 
ári.

2 .

Brúna á Norðurá í Skagafirði er ekki hægt að gera á yfirstandandi ári. 
Leggur því nefndin til, að liðurinn falli burt af fjáraukalögum, en á sínum tíma 
mun hún leggja til, að fjárveiting til brúar þessarar verði tekin upp í fjárlóg 1920—21.

3.
Vegamálastjóri skrifaði stjórninni og óskaði leyfis til að kaupa bifreið til 

malarflutninga, með þvi að hann ætti kost á henni einmitt nú. Taldi hann vega- 
gerð landssjóðs m undu hafa mikinn hag af að eignast slíkt flutningatæki, og færir 
ýms rök fyrir, að það muni verða til hagnaðar á allan hátt. Viða hagar þannig 
til við vegina, að nothæf möl er ekki fáanleg nema með löngu millibili. Má geta 
nærri, að það er bæði dýrt og seinlegt að annast flutninginn á tvihjóla heslkerr- 
um, og þar sem gert er ráð fyrir, að ein slík bifreið muni geta komið að sömu 
notum  og tiu kerrur, verður nefndin að álíta m iklar líkur til, að þessi kaup geti 
orðið hinn mesti búhnykkur. E r hún því stjórninni samm ála um að leggja til, að 
fjeð verði veitt, og ber því fram breytingartillögu um það efni.

4.
í  fjárlögunum 1916—17 var ákveðið að reisa Straumnesvita og Selvogs- 

vita. Voru til hins fyrnefnda veittar kr. 16300,00, en til hins siðarnefnda kr. 12300,00. 
Eins og búast mátti við, var mjög fjærri því, að þetta Qe hrykki til, enda er mis-



m unurinn svo mikill, að þegar á árinu 1917 voru til undirbúnings Straumnes- 
vitans notaðar kr. 17529,17 og Selvogsvitans kr. 10156,85. En árið 1918 voru 
notaðar til Straumnesvitans kr. 5889,72, en til Selvogsvitans kr. 6126,47. Þetta 
nægði þó ekki heldur, þvi að vitarnir voru alls ekki reistir það ár. Verða þeir 
fyrst fullreistir á þessu sumri. Selvogsvitinn er nú nær fullreistur, og verkamenn 
kom nir vestur á Straumnes. Verður því enn mikill kostnaður við vitana á 
þessu ári, og gerir vitamálastjóri ráð fyrir, að til Straum nesvitans m uni þurfa i 
viðbót um kr. 16000,00 og til Selvogsvitans um kr. 15000,00. Þar sem óhjá- 
kvæmilegt er að greiða þessar upphæðir á ylirstandandi ári, telur nefndin sjálf- 
sagt að taka þær upp í fjáraukalögin.

5.
Sigurður Guðmundsson, fyrrum prestur í Þóroddstaðaprestakalli, sótti síð- 

astliðið sum ar um byggingarstyrk úr umboðssjóði þjóðjarða til ibúðarhúss, er hann 
hafði látið reisa vorið 1916 á þjóðjörðinni Vatnsenda. Segir hann, að stjórn- 
arráðið hafi lofað sjer þessum styrk þannig, að hann fengi */* af 2500 krónum, 
en það var m at jarðam atsnefndarinnar á húsinu. Enda skyldi þá húsið verða 
eign jarðarinnar. Að þessu vildi hann ekki ganga og ljet þvi dóm kvadda menn 
meta húsið á ný. Var það þá metið á kr. 6100,00. Nú vildi stjórnarráðið ekki 
ganga að því að greiða 8/i af þessu virðingarverði og Ijet því enn meta húsið í 
sambandi við úttekt jarðarinnar. Var það þá metið á kr. 4000,00. Þetta mat 
kveður prestur hafa verið miðað við það, að hann fengi upphæðina að fullu 
greidda, en stjórnarráðið vildi að eins greiða SU sem byggingarstyrk. Gekk prest- 
ur samt að þessum kostum í bráðina, vegna þess, að hann var þá fluttur burt og 
í fjárþröng. En út af þessu leitar hann til Alþingis og fer fram á, að það veiti 
sjer nokkrar bætur. Nefndin litur svo á, að presturinn hafi orðið of hart úti, og 
leggur því til, að honum verði veittar kr. 1000,00 til uppbótar. Þess skal enn 
fremur getið, að jörð þessi er nú ákveðin til prestsseturs framvegis.

6.
Um byggingu íbúðarhúss á Hvanneyri vill nefndin geta þess, að hún hefir 

enn enga ákvörðun tekið um það mál. Hefir hún  i bráðina afgreitt það á þann 
hátt, að fjárveitinganefndir beggja deilda skrifuðu stjórninni og óskuðu eftir sund- 
urliðuðum  heildartiilögum hennar um málið. Brjef þetta var stjórninni sent 10. 
þ. m., en tillögur hennar eru ókom nar enn til nefndarinnar. Lætur hún því við 
svo búið standa að sinni.

7.
Hólmfríður Árnadóttir hefir dvalið i Vesturheimi nærfelt 2 ár til að kynna 

sjer uppeldis- og kenslumál, og hygst að dvelja þar eitthvað lengur. Kona þessi 
hjelt kvöldskóla í Reykjavik í nokkur ár, og þótti farast vel úr hendi. Naut hún 
styrks til þessa skólahalds síns úr landssjóði, en hefir nú ekki notað hann sið- 
ustu árin. Nefndin álítur konu þessa góðs maklega, og telur m iklar líkur til þess, 
að landið njóti síðar góðs af þekkingu þeirri, er hún aflar sjer i útlöndum, og 
vill því styðja hana með svipaðri fjárhæð eins og hún  hefði fengið, ef hún hefði 
dvalið hjer heima. Enn fremur má geta þess, að hún hefir reynt að útbreiða 
þekkingu á íslandi þann tíma, sem hún hefir dvalið vestra.



8.
Ungmennaskólinn á Núpi i Dýrafirði var ekki starfræktur skólaárið 1918 

— 19, en m un taka til starfa næsta haust. Skóla þessum er í fjárlögunum veitt- 
ar 1500 kr. hvort ár, en af ofangreindri ástæðu m un hann ekki gela fengið 
greiddan nema helming þessa styrks fyrir yfirstandandi ár. þ a r sem nefndinni er 
kunnugt um, að skólinn verður framvegis að kosta miklu meiru en áður til 
kenslu, þá vill hún, að hann fái að njóta fulls ársstyrks, þótt hann starfi 
ekki alt árið.

9.
Helga H. Eirikssyni er í núgildandi fjárlögum veittur styrkur til að læra 

námufræði, 1500 kr. hvort árið. Nú er það sýnilegt, að þrátt fyrir hina mestu 
sparsemi gat styrkur þessi ekki enst lengur en nú til júníloka. En samkvæmt 
skýrslu Helga mun hann geta tekið lokapróf í nám afræðinni í október í haust, 
ef hann verður ekki að hætta nám inu sökum fjárskorts. Fer hann þvi fram á, 
að Alþingi veiti sjer viðbótarstyrk til þess fyrst og fremst. Enn fremur óskar 
hann eftir styrk til fram haldsnám s nokkurs að loknu prófi, einkum til fullkomn-
unar í rafmagnsfræði. Vill hann verja næsta vetri til þess. Vottorð þau, er um-
sókninni fylgja frá kennurum  Helga, sýna það, að hann er meira en meðal- 
mannsefni i þessari grein, og vill því nefndin leggja til, að honum  verði veittur 
nokkur viðbótarstyrkur til þessa hvorttveggja, er að ofan greinir.

En það vill nefndin taka fram, að þetta sje veitt í því trausti, að hann
verði reiðubúinn að ganga i landsins þjónustu er þess gerist þörf.

10.
Forsætisráðherra tilkynti nefndinni, að hann hefði samið við herforingja- 

ráðið danska um, að það ljeti Ijúka við í sum ar landm ælingar þær, er horfið 
var frá sum arið 1914 og Ijúka átti á því sumri. Verða þessar mælingar nú 
fram kvæm dar á kostnað hins íslenska rikissjóðs. Óskaði ráðherrann þess, að 
nefndin bæri fram breytingartillögu um fjárveitingu i þessu skyni. Nefndin telur 
þetta rjett, og leggur því til, að veittar verði í fjáraukalögum 10000 kr. til þessa.

Gert er ráð fyrir, að þetta muni kosta alt að 20000 kr., en óeyddar eru 
í núgildandi fjárlögum 10000 kr., er veittar voru til landmælinga. Þess má enn 
fremur geta, að í fjárlögum 1916—17 var veitt sama upphæð, sem ekki var 
notuð, og er þetta þvi í raun rjettri endurveiting.

11.
Á öllum Norðurlöndum eru fjelög meðal lagam anna, hvert í sínu landi, 

og halda þau sameiginlega fulltrúafundi öðru hvoru. Nú hefir stjórn sænska fje- 
lagsins boðið íslenskum lögfræðingum að senda fulltrúa á slíkan fund, sem halda 
á í Stokkhólmi i sumar. Þ ar sem þetta er í fyrsta sinn, er íslendingar fá slikt 
boð, þá þykir nefndinni sjálfsagt, að landið leggi fram fje, svo að hægt sje að taka 
þvi. Væri það tæplega vansalaust voru nýja fullvalda ríki að bafna boðinu í 
fyrsta sinni.

Heilsuhælislæknirinn á Vífilsstöðum hefir fengið svipuð boð um að koma 
á fund yfirlækna berklahæla í Danm örku, en það fjelag hefir einnig boðið full-



trúum  frá Finnlandi, Svíþjóð og Noregi. Af sömu ástæðum og að ofan greinir 
þykir nefndinni við eiga að kosta þessa för, enda ætlar læknirinn jafnfram t að 
ferðast um Danm örku og Svíþjóð og athuga fyrirkom ulag berklahæla þar.

þá  hefir guðfræðingum þessa lands einnig verið boðið að senda m ann á 
fund guðfræðinga, er haldinn er í Danm örku í sum ar, og hefir verið farið fram 
á, að sú för yrði styrkt að nokkru, eða með 1200 krónum . Vill nefndin leggja til, 
að veitt verði umbeðið fje.

12.

þingm aður Vestmannaeyinga skýrði nefndinni frá því, að vegna ým sra 
örðugleika hafi ekki verið hægt að framkvæma vatnsleit og undirbúning vatns- 
veitu í Vestmannaeyjum á árinu 1917, nema að litlu leyti. Er það fyrst nú í 
sumar, að þessu getur orðið lokið. Fer hann því fram á, að endurveittar verði 
þær 5000 kr., sem ætlaðar voru til þessa 1916—17. Þetta vill nefndin að gert 
verði, að þvi tilskildu, sem breytingartillagan getur um.

13.
Viðvikjandi 4. lið 8. greinar skal þessa getið:
Nefndin telur rjett, að stjórnarráðið innheimti hjá fiskkaupmönnum þær 

600 kr., er hjer um ræðir, enda hafa þeir sam kvæm t brjefi yfirfiskimatsmannsins 
tjáð sig fúsa til að greiða fjeð. Enn fremur vill nefndin taka það fram, að þar 
sem yfirmatsmaður ekki m á sjálfur taka borgun frá öðrum en landssjóði fyrir 
störf sín við fiskimat, þá verði einnig framvegis höfð sama aðferð, ef yfirmats- 
m aður getur ekki látið undirm atsm ennina framkvæma matið.

14.
Árið 1912 bygði kaupfjelag Þingeyinga bryggju á Húsavik, fyrir vjelbáta

og smærri báta; kostaði hún 10000 kr. Fjekk fjelagið 3000 kr. styrk til bryggj-
unnar, enda skyldi hún vera til almenningsnota. Nú hefir borið svo sand að 
bryggjunni, að hún er orðin of stutt fyrir stærri báta. Verður því að lengja hana 
til muna, og er verið að framkvæma það nú í sumar. Gert er ráð fyrir, að kostn- 
aður við þetta verði alt að 7000 kr. í gildandi fjárlögum er sýslunefnd Suður- 
Þingeyinga veittur styrkur til þessa verks, x/3 kostnaðar, en þó eigi yfir 1500 kr. 
Sýslumaður Þingeyinga fer nú fram á fyrir hönd sýslunefndar S.-Þing. og kaup- 
Qelagsins, að veittur verði i aukafjárlögum  viðbótarstyrkur, er nemi 8000 kr. 
Nefndin vill leggja til, að fje þetta verði veitt, enda fara báðar fjárhæðirnabsam - 
lagðar ekki fram úr ljs kostnaðar.

15.
Siðasta Alþingi veitti sýslunefnd Strandasýslu styrk til kolanáms i 

Gunnarsstaðagróf. Styrknum átti að verja til að gera akfæran veg frá nám unni
til sjávar, og til áhaldakaupa. Þessi styrkur reyndist ekki nógur, og fer sýslu-
nefndin því fram á að fá nokkurn viðbótarstyrk. Þar sem sýslunefndin, þrátt fyrir 
mjög mikla örðugleika, ljet starfrækja nám una síðastliðið sum ar með allgóðum 
árangri, sem sje þeim, að ýmsir í umhverfi Húnaflóa fengu gott og sæmilega ódýrt 
eldsneyti veturinn sem leið, þá telur nefndin rjett að styðja það, að nám an geti 
orðið framvegis rekin. E r ekki ólíklegt, að þetta verði framvegis til þess að út-



vega umhverfi Húnaflóa nothæft og ódýrt eldsneyti. En það vill nefndin taka
fram, að sýslunefnd Strandasýslu sjái um viðhald þessa vegar á sinn kostnað á 
meðan hún lætur reka nám una. Nefndin telur og sjálfsagt, að landsstjórnin heim- 
ili henni fyrst um sinn afnot nám unnar á sama hátt og nú er.

16.
Nefndin viil hækka nokkuð styrkinn til prestsekkjunnar Arnbjargar Ein- 

arsdóttur. Kona þessi er alveg eignalaus og hefir fyrir 6 börnum  að sjá, en 5 
þeirra eru á ómagaaldri.

17.
Elíeser Eiriksson hefir verið póstur frá Stað norður eftir Strandasýslu

milli 20 og 30 ár. En sumarið 1918 varð hann að láta af starfinu fyrir elli sakir. 
Þessi m aður hefir haft mjög erfiðar ferðir, farið fótgangandi alla vetur og oft
borið feikna byrðar. Hann hefir reynst mjög áreiðanlegur og unnið sjer hylli og
traust allra, sem hafa kynst honum . þessi póstur hefir því eytt kröftum sinum í 
þarfir landsins, án þess að bera nokkuð ú r býtum, sem hann geti lifað á i ellinni. 
Telur þvi nefndin sanngjarnt, að hann fái árleg eftirlaun, líkt og margir aðrir 
póstar hafa nú.

18.
Síðasta breytingartillaga nefndarinnar er borin fram samkvæmt ósk fjár- 

m álaráðherra. Um hana telur nefndin ekki þörf að fjölyrða, þar sem flestum 
þingmönnum munu kunnar ástæður, enda hafa og margir þeirra þegar gefið sam- 
þykki sitt til þeirrar ráðstöfunar, sem hjer um ræðir.

Að öðru leyti m un skýrt frá brtt. í framsögu, eftir því sem þörf þykir.

Alþingi, 24. júli 1919.

Pjetur Jónsson, Magnús Pjetursson, Bjarni Jónsson 
form. ritari og framsögum. frá Vogi.

Matth. Ólafsson. Sigurður Stefánsson. Porleifur Jónsson.

Jörundur Bryniólfsson.


